ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՕԳՈՍՏՈՍԻ 6-Ի N959-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2009 թվականի օգոստոսի 6-ի` «Ներդրումային ծրագրի շրջանակներում «Նատֆուդ» փակ բաժնետիրական ընկերության կողմից 300 միլիոն դրամը գերազանցող ապրանքների Հայաստանի Հանրապետություն ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգելու մասին» N959-Ա որոշման 1-ին կետում «2010 թվականի դեկտեմբերի 31-ը» բառերը փոխարինել «2011 թվականի հունվարի 31-ը» բառերով.

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 

ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ

ՕԳՈՍՏՈՍԻ 6-Ի N959-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

Սույն որոշման ընդունումը պայմանավորված է Հայաստանի Հանրապետության կառավարության 2009 թվականի օգոստոսի 6-ի N959-Ա որոշմամբ հավանության արժանացած` «Նատֆուդ» ՓԲ ընկերության ներդրումային ծրագրի շրջանակներում իրականացվող աշխատանքների շարունակության ապահովման անհրաժեշտությամբ:

2. Ընթացիկ իրավիճակը և խնդիրները

Հայաստանի Հանրապետության կառավարության 2009 թվականի օգոստոսի 6-ի N959-Ա որոշման 1-ին կետով սահմանված է ապրանքների ներմուծման ժամկետ մինչև 2010 թվականի դեկտեմբերի 31-ը (ՀՀ կառավարության 2010 թվականի սեպտեմբերի 16-ի` «Հայաստանի Հանրապետության կառավարության 2009 թվականի օգոստոսի 6-ի N959-Ա որոշման մեջ փոփոխություններ և լրացումներ կատարելու մասին» N1205 –Ա որոշում): Ընկերությունը ներմուծել է ծրագրի իրականացման համար անհրաժեշտ գրեթե բոլոր նյութերն ու սարքավորումները, բացառությամբ վերջին խմբաքանակի` 170 մլն. ՀՀ դրամ մաքսային արժեքով, որոնց ուշացման պատճառ է հանդիսացել եվրոպական որոշ երկրներում առկա վատ եղանակային պայմանները: Նշված խմբաքանակը ներմուծվել է ՀՀ տարածք 2011 թվականի հունվարի 3-ից 10-ը ընկած ժամանակահատվածում:

3. Տվյալ բնագավառում իրականացվող քաղաքականությունը

Իրավական ակտը սկզբունքային փոփոխություններ չի ներառում:

4. Կարգավորման նպատակը և բնույթը

«Ավելացված արժեքի հարկի մասին» ՀՀ օրենքի և ՀՀ կառավարության 2009թ. N600-Ն որոշման պահանջներին համաձայն ներդրումային ծրագրերի շրջանակներում 300 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգում:

5. Նախագծի մշակման գործընթացում ներգրավված ինստիտուտները և անձիք

Նախագծի մշակմանը ինստիտուտներ և անձիք չեն ներգրավվել:

6. Ակնկալվող արդյունքը

Ընկերությունը նախատեսում է նոր արտադրամասի կառուցում` մսամթերքի վերամշակման արտադրության կազմակերպման նպատակով, որի համար ներմուծում է ժամանակակից սարքավորումներ: Ծրագրի շրջանակներում նախատեսված ներդրումները կազմում են մոտ 4.3 մլրդ ՀՀ դրամ, որի արդյունքում նախատեսվում է ստեղծել մոտ 180 նոր աշխատատեղ, որից 90-ը արդեն ստեղծված է:
7. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԷԿՈՆՈՄԻԿԱՅԻ ՆԱԽԱՐԱՐ

ՏԻԳՐԱՆ ԴԱՎԹՅԱՆ

